
katutazua cavilj a alja zalanzangan

salilime anan, tegain aen ni kama, sa
givu a mayatucu: rangalu! gacalju.”
a pacegede aen, aw! manu inianan a
maljiya, na miselemananan qeze-
mezemet a 1 sasave ta qginaciljay a
umag, u landan amin ti kama ati kina
i tumaq a qilengalengale. (malja
ljengljenger), na sa seladengadenga aen
tayamadu a maljerusa, maljavaljavar
tua ma zl cemecemel a saliman, sa
givu ti kama a mayatucu: ~pai nia
sazuaw a lemuiluv aza u ringay, u
kacuave sa ti tagali’ aya ti kama a
pasemalav tai kina.

aw, na ma'a kesanga (i kina ta kinsa
a kinezelet a paday, amin anga vurasi a
vinuljukuy pinikakuzu a kesakesain. aw
pivarun aen a kinemeneme: ~anema sa
dalipedipedip ni ama ati ina, a inianan
a maljiya aya aen.

t1 kina miravarava taza sikaw a
mana uri kacuin. sa qivu ti kina a
mayatucu: ini a makuda nu uri su
kacuin tiza, manaza ai matavak (mavan
anga azua ini a matavak) tusa dalan i
kavulungan, maya vuceleljan na izua,
pakaliavi ta kava tiza aya ti kina.

givu ti kama mayatucu: “ini a maku-
da. nia sigaljuan anga i dalan, uzi i man-
tez amen nu sika lima nu sika nemelj

nuri cuacuay amen, sa nia cemikele”
aya.

sa givu uta ta nu aen a mayatucu:
“rangalu!gacalju kama. ari ga vaiki a
makavulungan’ aya ti kama a temega
tai nu aen. a ma'a ravaanga ti kama ati
kina ta sikaw. aw, semanzaman tia-
madu sa daljengi a venengete azua
zaman tu rusa daljen.

aw, migacalje aen a na parutengez
anan a u maca a pacun: kemudakuda
sa ti kama ati kina... aya aen uta
kinemeneme (a pivarun).

Aw, givu uta t kama a ljeteku aen
ta gerengan: ~saw pinaqupu, sa su
temabi aya ta nu aen.

“kemuda iten? aya anan aen a ini
a masalusalu.

sa qgivu ti kama: “ari vaiki a ma
kavulungan™ aya.

a 1 sasave zemzemzem. aw ma'a kan
anga amen ta nia kenamain. si inuli
anan amen ni Kina, samen a satezi a
masasave i paljing, sa vaike amen i
umagq, nia vaikan ti kina i caljisi a
macidilj, azua na marugaruq a qaciljay
nu nia dulaten, na maladenga aravac i
ginaljan. na remagezemetan amen kati
kama katutazua.

nia pumedeken azua vinengete a




zaman, a mana (mavan a) sipaqulja ta
nia dalan a maljerusa. aza dalan a
kemasi caljisi pate tanacigav savid a
dangadangas na gemagalj aravac,
siayanga azua nia lalaljingan ta zaljum
a veljeluan, cacevaceva aravac aza
paka deljeqi a dalan.

aw givu i kama ta nu aen: paquljay a
ljemenguaqg aza su dalan, maya pacun a
pasulivay, ceva ravace aza i taiteku’
aya.

azua nia calivalivaten a veljeluan,
paiyaiyav a mare a iyav a zemaizaing,
izua tikililj a " z...z...” aya nu
zemaing, a qayagayame a miperperper i
tua gezemezemet a kalevelevan, sa
amin anga amen a maljerusa kemikim
ta dalan i cemecemel.

na peveljeleme a i kalevelevan nu ta
pacunan, aw azua qiljas, qadave tu 1 na
pasainu anga.

a demaljun amen ta sasekezan i
tanacigav, semekeze anan amen ati
kama, nia taulan a nia sipaquljaqulja
sapuy pizi (pasazua i) sasekezan i ljav-
ing, sa nia semu sikaw, sa nia pacun
anan ta sikau 1 talad, tui (tu ui) izua ini
a na sepakacu.

u pacunan azua u kinacu 1 talad ta
sikau, izua arad, izua gatia, izua dinci
ata dingy. givu ti kama a mayatucu:

ari, uza guzi anga uri maljianga

aya.

aw kivadage aen: nungidanga ama
demaljun iten ta su tapav.

temevela i kama: “u.....! ui vaikiten
a mazi kavulungan 1 palikulikuze, uri
ita vengin iten i dalan nu daljave iten”
aya.

(k)aljian i dalan. mequljaquljan anga
a 1 palingulj tay nua amen, aw azua
dalan calisilisi, ljiavavave sa pata
ljiavavave azua nia dalan. a patamequljan
anga azua teljar, azua nia calivalivaten
a kasiv, manu savide anga depelapelangen
a kakurakuralan a mare a nu kasivan.

aw ti kama 1 tailiguz a demaladalan

a pasenalanalave ta za izizua (tua zua
izua izua) nemanga tay nua aen a tua
likisi na sicuayan,

“azua kasiv, rakes aya tazua kasiv.”

“azua vangalj nua cukunu aya tazua,
makaya sipaveli a racev.

“aicu a gelju, na padavatan...”

“ari. sekezi anga taluzua i taizaya

i taruvige aya ti kama ta nu aen.

sa givu uta: “rangalu, pai pacunu a
pasaliguz azua i pasalauz izua i cada
aya.

aw semekez aen sa u pacun a
pasaliguz, manu na makandu aravac
aen, ini aen a nemaya tutaazua.

azua kadunangan i cada na maljaluay
aravac, sa u pacun a pasataicada i lauz
i lan (lizuk) a cenlanlaven, na pareisumalji
a nguanguaqgan atua saljingan ta za
izua. sa givu ti kama mayatucu: ~azua
su pacucunan izua i1 talja cadacadan, i
pinangangecengecan aya ta za izua,
mavan a cemas na sicuayan a ti pulja-
ljuyan a na semazua a i miling anan”
aya.

“iya.” aya aen a temevela tai kama.
ljakua na duriac aen sakamaya tua zua
(k)inanguagan na zua kadunangan 1
paljingul tai nua amen.

manu vaike 1 a cuay sa demaljun
amen 1 taygayave tua zua kurakure a
tagulj, izua za ljive 1 taiteku tazua tagulj,
na makeljan tu i1zua cawcaw a rusazua
gemeren, atua na izua nan a za talagalj
a papecunguan izizua, aw azua i talate
tua zua ljive, izua azua tuvun a pinivavave
ta gaciljay a sinan taljetalj, aw izua uta a
rusuku, sa pinarimasude a ljemenguage sa
rinukuze a mare a nemanga tazua ljiv 1
talade.

daravac aen i tua zua tagulj i pali-
ngulj, aw manu pacun aen ta mare a
tinaulan na sizi. aw givu ti kama maya-

tucu: “aicu a i maza i kinali aya.
mavan a nia a siuljayan
sicuayan nu iraceve amen ta cukunu ta
valjutu ta nemanga nu racevan, ljakua
tucu ti tama 1 tinganguruc anga a ru
samazamaza siulay.’

ati taina a

givu uta: “azua mare a turiverivecan
i talade, ni madu azua’ aya.

pay sa nia puarute a kisusu tua zua
dalan a ljezaya. aw a demaljun amen
tazua gemaduan: " aicu a imaza i tuza-
man. mavan anga paljavake (sikitjuva-
day) tua kadunangan i kavulungan. uri
gemaduan iten a kemasi maza pate izua
i taizaya pasazaya sakamaya a vaik’~
aya.

si tulek ni kama sa givu ti madu:
“pay pacunu azua kasiv?  aya.
sa U pacun a pasazua, manu tawpa-
cun aen ta kasiv a taljakuralan i
taygayave, maya i na qaca a pasavavave,
sa u izuanga na samalji uta, nu a man
tapuluge a cawcaw 1 a ui ma'a gevete tazua
kasiv.
“anema ama aicu nu kasivan?’
aya aen a na samalji a ivadage.
“varalji’ aya ti kama.

aw patagilj anga amen a gemaduan
pasazaya sa demangasan i kavulungan.
azua gemaduan i tay kanavalj tua nua
amen savite a kasikasivan, azua dalan i
tay kaviri tay nua amen ceva igazalj,
patelja nia davadavacen a dalan ceva
anga azua 1 taiteku. ata azua dalan izua
uta nu pakazua ta kapaz na za kasiv, sa
gerepusan a zua i taiteku tua nua amen
a ceva, na geminagalj aravac aza dalan



a nia pakazuanan. ljakua azua mapacu-
cun a inanguagan nazua mare a gadu a
na patatidetideq a tua gerepus tua i na
vucelean i kavulungan, na semasa
aravac tua u vinarungan, ini a nasape-
naqulide.

aw manu taljuzua amen i ta talja
cevacevan a dalan. izua za kasiv a
talen namayauta kinakurare na kemapaz
(kinapazan) itua deljeqi 1 ceva,
sanairaga azua kasiv a pasazua i1 ceva
i kalevelevan, aw qivu ti kama:
“kaljavaljavau aen i mazsa i dalan, u
sazuaw azua kasiv a pacun’ aya.

manu pakilimu a semuamigucu sa
mintulu'a pasaapolu tua azua talen a
kasiv sa gacalje ti kama, ljevavaven
azua talen a nairaqa pasaceva, tiljequ
aen a pacun aya aen ljakua ceva igazalj
aza i taiteku tazua kasiv, magagalje aen
a pacun tai kama a ljevavave tua zua
kasiv, sa aen a na perckute. aw ini a
cuay, sevacage a givuivu ivavave ta
kasiv: “uza qga (qalian) sa lava, lja'a na
metade anga, amin anga cugelalje ata
galjic” aya.

sa telaken azua qaljanged a semali-
ma sa sualapen azua sacemele ni kama
ivavave tua kasiv, sa sivuljuge azua
sacemele pasatai nu aen. aw na metade
anga, amin anga cugelalj.

Jjeteku t1 kama tazua kasiv, sa cikel
sema dalan: “neka, magipel iten” aya uta
givu. nia kavicen a nia sikaw sa nia
vaike izizua.

na gemaduan sakamaya azua dalan,

saka na pevucelelje (vunecelje) anga a
zua izizua, azua gerepus, nu sawniwni
tevuta, nu sawniwni sivali sa nekanga
(maulipe), namaya tua uri ikulakulatan
tai nua amen.

a ui demaljun anga amen tazua talja
vavavan a gadu i kavulungan, uri
namaya amen tua uri madirilje anga tua
i kalevelevan. saka kacuin amen a
siilipi nua zua dalan a pasa kaviri. aw
manu me taljigaca azua dalan izizua,
manu;: sekezi anan!’ aya ti kama.
semu sikaw amen, sa nia qemilade 1
kadalanan.

nizi anga atu izua. kemakan amen ta
sini papucengelj ni kina tai nua amen i
dalan.

U sazuaine sa u pacuni a i taigayave
tazua dalan, na ilipi a na makeljan
amaya pasa kaviri a patalulauz azua
dalan, nekanga nu ceva, ljakua azua
demalanan 1 laving savite a palukapuk,
aw na makeljan a za gaciljay a sinan
taljtalj ana pasalauz, depelapelangen
azua qgaciljay i dalan. giva ti kama
mayatucu: ~kinemenemu tazua qaciljay
i dalan, dalute aravac™ aya.

aw sa nia kinemenem a vaike tazua
dalan a pasalanz. manu kirimu a gerepusan
a 1 dalan, aw tjevetjeven sa dalualute aza
gaciljay a uri nia pakazuanan.

demaljun i duadake, na maljekuya a
na malayuge aza dalan, ‘pitausangasu aen’
aya ti kama.

ljisugen azua takite ni madu, sa
cemqgate ta kasiv sa sisane tegeza ni
kama ljemenguage tazua na maljekuya
dalan, au kemasi maza amen uta patagilj
a ljezaya. na makeljan a gelju na
sacemel, aw demaladalan a tinaulan.

a zua si ljezaya dalan, uri tu na
mapige anga aravac a u kula, ljakua na
masululjay aen a sepasaljinga pacun ta
izizua kinakemudamudan na nemanga.

demaljun amen izua i gadugadu,
samen a temavan izizua pacun pasa-
taitu. ljakua gerepurepusan ini a
makeljan a kinagaduane. ivadage aen
tai kama: ~ama, inu anga iten tucu?’

gemilade ti kama temamaku sa qivu
ta nu aen: i tarigarigayan aya ta aicu
imaza. mavan a paljavake ta kadunangan
na i akave ata i kacedas (taytu)” aya.

gemuncu ti kama sa givu uta:
“ljakua na niten a sepadain a kadunangan
a sicuayan aicu, maljipate i pagalogalo
i vaun (ljavek)” aya ti kama givu.

sa u ivadage: ~"anema aya ta pagalo-
galo?

temevela ti kama: ‘pagalo aya ta pasazua
1 taitu a cawcaw atua kadunangan. ta
veteke tiamadu’ aya.

ari vaikilasuleman iten aya uta.

kacuin sa siilipi amen uta nazua
dalan a pasapalikulikuz i kavulungan.

ceva a patalulauz taza dalan. aw
izua azua veljeluan a nia cinaljivate, a

uri mekasinguaqe anga azua dalan,
mepenrusa (masandrsa mavaday) azua
dalan i taigayave, izua azua semevec
a pasagayave, izua uta pasalauz.
“pasalauzi!’ aya ti kama i likuz a
givu.

semulauz amen. aw uri megezemet
anga i kalevelevan, mekasinnguaqge
anga azua nia dalan uta. kasikasivan
sa mamaruanemaneman uta aza kasiv
izua, azua nia dalan 1 taigayave ginu-
lengan nazua mare a kasiv sa na
mapaselem ta inalindeljan, ini anga
mapacucun a i1 pasataivavave ta nia
qulu atua i kalevelevan.
“mayanan qa(qgalian)!  aya ti
kama.

“a nema?’ aya aen.

“uza ngilngilj a na icain ta kasiv,
ta lapav makaya ta sansiaven nu sauni’
aya (i kama.

“uri demaljun anga iten” aya.

masulem anga a demaljun amen taza
tapave ni kama, aw taljikerikeri azua
gerengane 1 tapave, 1 turivar a talagalj,
nu pecungu a kemesa ti kama, mace-
vulj amen a iqazalj i tapav, pazangale a
minasi.

a sipakapusalj a vengin. matega aen
taza cevulj a pecungu i kama ta kasiv,
aza 1 sasave qudaqudalan. kemapa aen
a sasave, aw kasiv a maruanemanema i
taigayave ta tapav, u pacunan azua
kapaz sa u isusu a pacun pasavavave a
temegan, sa cuay a pacun tazua inake-
mudamudan na kasiv, sa u taljuzua na



samalji. azua 1 cacavalj a veljeluan
mapacucun. aw sasave uta ti kama na
kemapa, sa givu: “ari ta sazuaw aza
veljeluan, izua u qgaljanget izizua
pinidangadangas’ aya.

cuacuay anga ti kama ini a sema-
mazamaza gemaljupe. aw qgivu ti kama:
“a inu anga u galjanget nekanga’ aya.

nia Jjenguagen a kemim tazua veljeluan.
gaca a pagalju aza zaljum, ‘uzacu ga!
(uza a i cu a qaljanget, qalian!)” aya a
dumaken ni kama zua sizi a na teqa
ljanget a kula aw na macay anga. aw
sinigaljud azua sacemel pasalauz, sa na
sqeteget azua qaljanget 1 talad taza na
maqgaqgeceve a gqaciljay, aw azua
sacemel na tegaljanget a seqaljuqaljud
itaza zaljum 1 talad.

aw gemudalj a paljegaca azua
qudalj, nia kacuin aza sacemel a
cemikel sematapav. 1 tapav, givu ti
kama: “ari, vaiki a pasanavalje a lemuiluv,
ta kasinnguaq (tjaselenguaq ) a cemecemel
izizua” aya. “ari’ aya aen. vaike amen
a lemuiluv. manu qudaljan sa paljeqaca,
neka nu nia lengec.

si pakatelulj a vengin. qudaqudaljan
anan a remaketje,
pasanavalj i lauz a lemuiluv, temaza-

“pay vaike aen a

mazau i tapav, sa vaiku a i kasiv’

aya ti kama. aw vucigen sa sansiaven
ni kama za sitiavan a sacemel, sa
kemesa ta arad ta nia kenamain. a ma'a
kan anga, kemapa ti kama sa vaike a
pasanavalj i lauz a lemuiluv. ti aen
vaike aen a ikasiv a macacavalj.

ita vengin aen i tapav a macidilj. aza
qudalj kamayan, sa manu patagitagilj
anga valian, aw azua vali nu valing
azua 1 geljugeljuan a kasikasivan,
namaya tua papiyupiyus aza ljingave,
sapulju aen a Ilemangeda, sa u
kinemeneme a mayatucu: ~a i nu anga
ti ama.

u kaljavain a pateqezemet ti kama.
seladenga aen ta temaulaula ta tuguzan
a ljingave 1 sasave ta tapav, u pacunan
ti kama na zemugume a tumaumage ta
paljing, semu sikaw timadu, sa sipake-
lay pizua i paljing azua sikaw. neka!
neka nu a kulavave, umalji ita neka!”
aya ti kama, na semuram a givu tua
nimaduan a kay.

semukapa timadu sa semuamigucu,
azua talagalj cuayanga u pinecunguan.
izua anan azua teza kinsa arad ata
siave a sikadamanan, aw sezamen (selje-
cen) ni kama a patataud pizua 1 ta
kakuzu.

pautez azua vali i sasave, zemaizaing
papiyupiyus sakamaya ini a uri maseket
(semekez) nungida nu ta ladengan, a qudalje
paramur uta a namaya tua sicacacaca.

“a uri makuda sa qudalj a tusa vali
ai. raljizan aumaya.”

“manuavanata sinamazan ayau aya
ti kama qgivu.

“kemuda iten ga (qgalian) nutiave?”

“vaikiten?

“tapacunay, nu meljegeri a qudalje,
iten a vaike” aya ti kama givuivu.

“ui” aya aen a ini a kemelan tu uri
kemuda.

masulide (masalude) amen a marealjak

i taza taljikerikeri a gerengan, aza nakuyaan
uta, kerikeri uta azua sicawvan, vucelelj aza
izizua sa qudaqudaljan a i sasave. sekatagete
anga i kama, aw nu vucelelj imadu rakacen
azua sicauvan pasataimadu, aw ini aen a
sckatagete tazua vuceleljan, maya tuzugan
uta igazalje aza tapave.

nu sawniwni migacalj aen, sa u
malape tua makaya papizuanan sa u
patalavi aza temuzutuzug. cemikel aen
a gemeren nu aya aen, ini aen a
sekatagete ta vuceleljan. matega ti
kama taza u sipacacikecikel.

“vucelelje!” u ayain a pacun tai
kama.

“icawvu a ljemenguaqe’  aya ti
kama.

sa geveten aen a tagete. ljakua ini a
cuay, nu sekatagete anga uta timadu, raka-
cen uta azua sicauvan ta vuceleljan. aw ini a
na sckatagete aen katutazua gezemet.

a maljia. mekeri anga azua qudalje
ayaitjen, ini a na kinemeneme a pakaliav ti
kama sa giva: “ari, vaiki a semaumagq!”
aya.

aw vaike amen. neka nu nia nemane-
ma a kacuin (linava), parimasud amen sa
nia penumayan a mirava, kemapa amen
sa nia vaike izizua.

gemudaqudalje anan a i dalan amen,
neka nu nia rinukuz a cengelj ta nia
kanen, namaya amen ta mavilavilat i
dalan.

azua nia cinalivate kataisangas a

veljeluan qacanga za zaljum, maya
ceva azua i taiteku ana geminagalj.

semegez amen 1 taigayave taza
veljeluan. vucelelj a na paisumalji aza
na kemasi deljure a vali, aw tui kemuda
na pesadelun anga sipacunan ni kama
taza veljeluan.

qacanga za zaljum a makelukelu
patezua 1 taiteku tuazua ceva 1 deljeqi.
gerepurepusan azua 1 taiteku ta ceva,
azua pakaveljeluan a dalan i taivavave
na masantaljitive anga a makelukelu a
zaljum, azua i taiteku ta dalan namaya
uta taljitiv a pasatekuteku 1 ceva ta
deljeqi na senamalji nu ta pacunan.
raruq aza dalan a ui nia teljuing, izua
telu a pulug a davac nu ta pacunan a
pasa raruq. a ti kama qadave tu uri
anema kinemnemnemen, givu ti kama
mayatucu: ari cikelji matapav, vaiki
anga nu tiave, qacanga sa zaljum!’
aya. ini aen a kemeljan tu uri kemuda
aen a temevela.

aw manu givu uta ti kama pase-
nalave ta nu aen: pay! ari, ta teljuave.
aya.

nasa ti aen a sia mavaruvarun ni
kama katutazua. ini anga kinemenem ti
kama sa mipicul a givu ta nu aen:
“ljenguaqu a lemangeda.” aya.
"aicu a i maza dalan abunay aravac,
pacucun sun tazua taljitive, izua uta
liave a qaciljay a na sepataud a
makelukelu i talad, nusauni adaljavi a
cemalivate.” aya.

itausangas ti kama vaike, sa na



perekute aen i tailjikuz a itavililj. a ui
nia pakazuain anga itaza taljagacan a
taljitive ta nia siteluan, pasalikuz ti
kama sa pasevacaqe ta taikanaval a
lima, sa givu ta nu aen a gemaljugalju
i likuz: “nan (keljan) asu lima’ aya.

uri demadas ti kama ta u lima a
pacugan, sa sepacaljediljedik timadu
tazua cemulidilidike a taljitive. aw na
demadadadas acn taza tuguzan, manu
sepasanganga aen a u sipadadas tai
kama azua tuguzan taza u gavusan.
“caqgi! nan(keljan) a su lima aya aen,
susikuda a pavaie a tuguzan tai nua
aen, verican! aya ti kama a kemina-
malji (masikinamalji ).

pail rakacen azua u lima pasa ta
uqulj ni madu, sa sevalji aen. i taiteku
amen taza taljitive a uri pakazua
cemaljivate sa na isevalj aen. aw manu
seljekuya za dalan 1 taigayave ta nu
amen. sinevalj aen ni kama sa
demekuac a mintuluge taza dalan a na
seljekuya, sa nia calivaten azua veljelu-
an.

a nia calivaten anga, —aw sun a
sanganga qa... ari!_ aya ti kama na

pedudu.

tui kemuda, a na temelju anga amen
tazua veljeluan, kirimu a meljai azua
qudalj semukapa amen sa nia cipilji a
pita nia sikaw 1 talad, mesaceqalj amen
i dalan. aw namaya uta na semusadelun
anga varun ni kama.

a sisatumage a dalan, namaya ta nia

pinakazuanan a taisangas. kerianga nia
siskezan, puarute (penarute) anga amen
sakamaya.

demaljun amen i tanacigave, mapacucun
anga 1 taiteku ta nu amen a 1 caljisi a
ginaljan. semekez amen sa nia qilad,
aw temamaku ti kama, sa sivalji azua
cevulj na tamaku.

tapulug sa ita a u cavilj tua zua, na vaike
amen a semakavulungan katutazua cavilj a
alja zalanzangan.

